
DECIZ]ONI TA’ IMPLIMENTAZZJONI TAL-KUMMISSJONI (UE) 2025/2569
tat-3 ta’ Dicembru 2025

dwar it-talba ghar-registrazzjoni, skont ir-Regolament (UE) 2019/788 tal-Parlament Ewropew u tal-
Kunsill, tal-inizjattiva tac-cittadini Ewropej intitolata “Daqshekk standards doppji dwar id-drittijiet
tal-bniedem”

(notifikata bid-dokument C(2025) 8401)

(It-test bl-Ingliz biss huwa awtentiku)

IL-KUMMISSJONI EWROPEA,
Wara li kkunsidrat it-Trattat dwar il-Funzjonament tal-Unjoni Ewropea,

Wara li kkunsidrat ir-Regolament (UE) 2019/788 tal-Parlament Ewropew u tal-Kunsill tas-17 ta’ April 2019 dwar
l-inizjattiva tac-¢ittadini Ewropej ('), u b’'mod partikolari I-Artikolu 6(3) tieghu,

Billi:

(1) Talba ghar-registrazzjoni ta’ inizjattiva tac-cittadini Ewropej intitolata “Daqshekk standards doppji dwar id-drittijiet
tal-bniedem” giet ipprezentata lill-Kummissjoni fid-9 ta’ Ottubru 2025.

(2) L-ghan tal-inizjattiva kif espress mill-organizzaturi huwa li titlob lill-Kummissjoni “tipproponi regolament li
jistabbilixxi sorveljanza standardizzata tad-drittijiet tal-bniedem fl-ogsma ta’ kompetenza taghha fl-azzjoni esterna
taghha ma’ pajjizi terzi”. Skont l-organizzaturi, ir-“regolament ghandu jizgura li 1-Kummissjoni timmonitorja,
tevalwa, u twiegeb ghall-ksur tad-drittijiet tal-bniedem b’'mod li jkun trasparenti, konsistenti, effettiv, proporzjonat u
fwaqtu”. L-organizzaturi “jipproponu qafas legali li jippermetti lill-UE ttejjeb l-approcc taghha ghad-drittijiet tal-
bniedem u ssahhah il-kredibbilta taghha fid-dinja billi tissalvagwardja ahjar id-dritt internazzjonali dwar id-drittijiet
tal-bniedem”. Anness ghall-inizjattiva u dokument addizzjonali pprezentat mill-organizzaturi bhala parti mit-talba
ghar-registrazzjoni taghhom, jipprovdu aktar dettalji dwar l-isfond, is-suggett u l-objettivi tal-inizjattiva.

(3) I[-Kummissjoni tqis li tista’ tadotta proposta ghal att legali li jistabbilixxi qafas orizzontali li jippromwovi
l-implimentazzjoni tal-kundizzjonalita tad-drittijiet tal-bniedem fil-ftehimiet kummer¢jali, fil-politika ta’
kooperazzjoni ghall-izvilupp u fil-politika ta’ kooperazzjoni ekonomika, finanzjarja u teknika abbazi tal-Artikoli
207, 209 u 212 tat-Trattat dwar il-Funzjonament tal-Unjoni Ewropea.

(4)  Ghal din ir-raguni, il-Kummissjoni hija tal-fehma li l-ebda parti mill-inizjattiva ma taga’ manifestament barra mill-
qafas tas-setghat tal-Kummissjoni li tipprezenta proposta ghal att legali tal-Unjoni ghall-fini tal-implimentazzjoni tat-
Trattati.

(5) Dik il-konkluzjoni ma taffettwax il-valutazzjoni dwar jekk il-kundizzjonijiet sostantivi konkreti mehtiega biex
il-Kummissjoni tagixxi, inkluza l-konformita mal-principji tal-proporzjonalita u tas-sussidjarjeta u l-kompatibbilta
mad-drittijiet fundamentali, ikunux issodisfati fdan il-kaz.

(6) Il-grupp ta’ organizzaturi pprovda evidenza xierqa li huwa jissodisfa r-rekwiziti stipulati fl-Artikolu 5(1) u (2) tar-
Regolament (UE) 2019/788 u hatar il-persuni ta’ kuntatt fkonformita mal-Artikolu 5(3), l-ewwel subparagrafu, ta’
dak ir-Regolament.

(7)  L-inizjattiva la hija manifestament abbuziva, frivola jew vessatorja u lanqas ma tmur manifestament kontra l-valuri
tal-Unjoni kif stabbiliti fl-Artikolu 2 tat-Trattat dwar 1-Unjoni Ewropea jew kontra d-drittijiet minquxin fil-Karta tad-
Drittijiet Fundamentali tal-Unjoni Ewropea.

(8)  L-inizjattiva intitolata “Daqshekk standards doppji dwar id-drittijiet tal-bniedem” ghandha ghalhekk tigi rregistrata.

(9)  Il-konkluzjoni li I-kundizzjonijiet ghar-registrazzjoni skont I-Artikolu 6(3) tar-Regolament (UE) 2019/788 huma
ssodisfati, ma timplikax li [-Kummissjoni b’xi mod jew ichor tikkonferma I-korrettezza fattwali tal-kontenut tal-
inizjattiva emendata, li hija r-responsabbilta unika tal-grupp ta’ organizzaturi tal-inizjattiva. Il-kontenut tal-inizjattiva
jesprimi biss il-fehmiet tal-grupp ta’ organizzaturi, u bl-ebda mod ma jista’ jitgies li jirrifletti 1-fehmiet tal-
Kummissjoni,

ADOTTAT DIN ID-DECIZJONI:

Artikolu 1
L-inizjattiva tac-cittadini Ewropej intitolata “Daqshekk standards doppji dwar id-drittijiet tal-bniedem” ghandha tigi
rregistrata.

Artikolu 2

Din id-Decizjoni hija indirizzata lill-grupp ta’ organizzaturi tal-inizjattiva tac-cittadini intitolata “Dagshekk standards doppji
dwar id-drittijiet tal-bniedem”, irrapprezentat minn Faryda HUSSEIN u Erol AKDAG li jagixxu bhala persuni ta’ kuntatt.

Maghmul fi Brussell, it-3 ta’ Dicembru 2025.

Ghall-Kummissjoni
Maros SEFCOVIC
Membru tal-Kummissjoni

